
Forsætisnefnd

Rauntímatextun á fundum borgarstjórnar - tilraunaverkefni.

Á fundi forsætisnefndar þann 13. maí 2020 var samþykkt fram tillaga um að fela þjónustu- og 
nýsköpunarsviði að kanna kostnað og fýsileika þess að fundir borgarstjórnar verði textaðir 
sjálfkrafa með notkun talgreinis. Tillögunni var vísað til umsagnar þjónustu- og 
nýsköpunarsviðs, með bréfi dagsettu þann 4. júní 2020. Umsögn sviðsins var lögð fram á 
fundi forsætisnefndar 2. október 2020. 

Skrifstofa borgarstjórnar hefur verið í viðræðum við fyrirtækið Tiro sem hefur þróað talgreini 
til textunar á útsendingu frá borgarstjórnarfundum sem unnt er að nýta til að senda út í 
gegnum vefmiðla. Lagt er til að forsætisnefnd samþykki að ganga til samstarfs um tilraun til 
að rauntímatexta fundi borgarstjórnar á tímabilinu janúar 2022 - júní 2022. Að þeim tíma 
loknum mun ný forsætisnefnd leggja mat á reynsluna og ákvarða framhaldið.

Virðingarfyllst

Helga Björk Laxdal
skrifstofustjóri borgarstjórnar

Hjálagt:
Drög að samningi



Samningur um nýtingu á talgreini til raunatímatextunar á 
fundum borgarstjórnar. 

I. Aðild
1. gr.

Aðilar samnings þessa eru annars vegar Reykjavíkurborg, kt. 530269-7609, Tjarnargata 
11, 101 Reykjavík (hér eftir nefnt notandi) og Tiro ehf., kt. 471116-1300, Skipholt 35, 105 
Reykjavík (hér eftir nefndur þjónustuaðili), saman nefndir aðilar. Skrifstofa borgarstjórnar 
kemur fram fyrir hönd Reykjavíkurborgar vegna samningsins. 

II. Gildissvið
2. gr.

Notandi hefur á samningstímanum leyfi til að nýta talgreini þjónustuaðila til textunar á 
útsendingu frá fundum borgarstjórnar Reykjavíkur sem eru að jafnaði haldnir fyrsta og þriðja 
þriðjudag hvers mánaðar og sendir eru út á vef Reykjavíkurborgar.  

3. gr.
Þjónustuaðili útvegar tölvubúnað með nauðsynlegum hugbúnaði til textunar, til 

notkunar á fundum borgarstjórnar. Þjónustuaðili útsendingar, þ.e. Skjáskot ehf, muni bera 
ábyrgð á að tengja hljóðstreymi útsendingarinnar í gegnum búnað þjónustuaðila og hafi 
jafnframt umsjón og beri ábyrgð á tölvubúnaðinum. Þjónustuaðili og Skjáskot munu gera 
samning sín á milli um þann þátt ferilsins. 

4. gr.
Þjónustuaðili hefur leyfi notanda til að nýta það mynd- og hljóðefni sem berst til hans 

með þessum hætti, í þeim tilgangi að auka gæði þjónustunnar í samræmi við ákvæði laga um 
persónuvernd og vinnslu persónuupplýsinga nr. 90/2018.  

III. Endurgjald
5. gr.

Notandi greiðir fyrir notkun samkvæmt samningi þessum samkvæmt reikningi 
þjónustuaðila mánaðarlega eftir á. Greiðsla fyrir hvern fund er kr. 50.000 án vsk.  

IV. Gildistími
6. gr.

Samningur þessi gildir í sex mánuði og tekur gildi við undirritun þó þannig að 
þjónusta samkvæmt honum hefst á fyrsta fundi borgarstjórnar 18. janúar 2022. Að 
samningstíma loknum munu samningsaðilar leggja mat á verkefnið og kynna helstu 
niðurstöður á vettvangi forsætisnefndar.  



V. Úrlausn ágreinings
7. gr.

Rísi ágreiningur um gildi, túlkun og framkvæmd á samningi þessum skulu aðilar leitast 
við að leysa ágreiningsefni með samkomulagi. Takist ekki að leysa ágreininginn skal vísa 
honum til Héraðsdóms Reykjavíkur. 

Samningur þessi er gerður með fyrirvara um staðfestingu forsætisnefndar Reykjavíkur. 

Reykjavík, X. janúar 2022 

f.h. Tiro ehf. f.h. Reykjavíkurborgar
Eydís Huld Magnúsdóttir Helga Björk Laxdal

